
Shri Sarveshvara PrataH Stavam

ಶ್ರೀಸರ್ವೇಶ್ವರ ಪ್ರಾತಃ ಸ್ತವಂ

ಬ್ರಹ್ಮೇಂದ್ರವೃಂದಾರಕವಂದಿತಾಯ ವೃಂದಾಟವೀಧಾಮವಿರಾಜಿತಾಯ .

ಸರ್ವೇಶ್ವರಾಯ ಶ್ರುತಿಗೋಚರಾಯ ಪ್ರಾತರ್ನಮಸ್ತೇ ಪ್ರಣತಪ್ರಿಯಾಯ .. 1..

ಸನತ್ಕುಮಾರಾದಿಕಸೇವಿತಾಯ ದೇವರ್ಷಿ-ನಿಂಬಾರ್ಕಸಮರ್ಚಿತಾಯ .

ಸರ್ವೇಶ್ವರಾಯ ಶ್ರುತಿಗೋಚರಾಯ ಪ್ರಾತರ್ನಮಸ್ತೇ ಪ್ರಣತಪ್ರಿಯಾಯ .. 2..

ಶ್ರೀರಾಧಿಕಾವಲ್ಲಭ ಮಾಧವಾಯ ಚಿತ್ರಾಽಽದಿಸಖ್ಯಾವಲಿರಂಜಿತಾಯ .

ಸರ್ವೇಶ್ವರಾಯ ಶ್ರುತಿಗೋಚರಾಯ ಪ್ರಾತರ್ನಮಸ್ತೇ ಪ್ರಣತಪ್ರಿಯಾಯ .. 3..

ಅನಂತಚಿನ್ಮಂಗಲವಿಗ್ರಹಾಯ ಸರ್ವಾರ್ಥವಿದ್ಯಾವರಸಂಪ್ರದಾಯ .

ಸರ್ವೇಶ್ವರಾಯ ಶ್ರುತಿಗೋಚರಾಯ ಪ್ರಾತರ್ನಮಸ್ತೇ ಪ್ರಣತಪ್ರಿಯಾಯ .. 4..

ಪ್ರಾತಃ ಸ್ತೋತ್ರಂ ಸುಧಾಪೂರ್ಣ ಸರ್ವೇಶ್ವರಪ್ರಭೋರಿದಂ .

ರಾಧಾಸರ್ವೇಶ್ವರಾದ್ಯೇನ ಶರಣಾಂತೇನ ನಿರ್ಮಿತಂ .. 5..

ಇತಿನಿಖಿಲಮಹೀಮಂಡಲಾಚಾರ್ಯಚಕ್ರಚೂಡ಼ಾಮಣಿಸರ್ವತಂತ್ರಸ್ವತಂತ್ರಾಂತಾನಂತ
ಶ್ರೀವಿಭೂಷಿತ ಜಗದ್ಗುರು ಶ್ರೀನಿಂಬಾರ್ಕಾಚಾರ್ಯಪೀಠಾಧಿಪತಿ ಶ್ರೀ
“ಶ್ರೀಜೀ” ಶ್ರೀ ಶ್ರೀರಾಧಾಸರ್ವೇಶ್ವರಶರಣದೇವಾಚಾರ್ಯಜೀ ಮಹಾರಾಜ
ದ್ವಾರಾ ವಿನಿರ್ಮಿತ ಓಂ ಶ್ರೀಸರ್ವೇಶ್ವರ ಪ್ರಾತಃ ಸ್ತವಂ ಸಂಪೂರ್ಣಂ .

